
MUHАNDISLIK GRАFIKАSI TА’LIMI SIFАTINI OSHIRISHDА 
YORDАMCHI PROYEKTSIYALАSH USULIDАN FOYDАLАNISH 

 
KALIT SO‘ZLAR/ 

КЛЮЧЕВЫЕ СЛОВА: 

  ANNOTATSIYA/АННОТАЦИЯ  

Muhandislik grafikasi, ta’lim, 
sifat, yordamchi 
proyektsiyalash, fazoviy 
tasavvur, grafik vazifa, 
metodik ishlanma, tasvir, 
talabalar, orthogonal 

Ushbu maqolada oliy ta’lim muassasalarida muhandislik 
grafikasi fanlarini oʻqitishda yordamchi proyektsiyalash 
usulidan foydalanib ta’lim sifatini oshirish yoritilgan. 

 
Maʼlumki, chizma geometriya, muhandislik va kompyuter grafikasi fanlarini 

oʻqitishda hamda bu fanlarga tegishli boʻlgan pozitsion va metrik masalalarni yechishda 

asosan toʻgʻri burchakli (ortogonal) proyektsiyalash usullaridan keng foydalaniladi. 

Oʻquv adabiyotlarda xozirgi kunda yetarli darajada yoritilmagan va shuning uchun 

xam ommaviy tus olmagan yordamchi proyektsiyalash usullarini har tomonlama chuqur 

oʻrganilib, ularni nazariy va amaliy asoslarini turli grafik yasashlarda hamda pozitsion va 

metrik masalalarini yechishda keng foydalanish ham maqsadga muofiq boʻladi deb 

oʻylaymiz. Umuman olganda yordamchi proyektsiyalash usullarida proyektsiyalash 

yoʻnalishini toʻgʻri chiziq yoki egri chiziq shaklida proyektsiya tekisligini esa tekislik yoki 

turli koʻrinishdagi sirtni tanlash mumkin. 

Ushbu maqolada professor S.M.Kolotov (1880-1965) tomonidan 1933-yilda tavsiya 

qilingan yordamchi markaziy va parallel proyektsiyalar usullariga diqqatimizni qaratamiz. 

Bu usulning pozitsion va metrik masalalarni yechishda uning qulayligi toʻgʻrisida nazariy va 

amaliy yechimlarini keltiramiz. Uning mohiyati quyidagilardan iborat. Biror narsaning 

tasviri chizma tekisligida asosiy proyektsiyalash yoʻnalishi (markaziy yoki parallel) boʻyicha 

hosil qilingan boʻlsin, uning yangi proyektsiyasini yasash uchun qoʻshimcha proyektsiyalar 

tekisligi va proyektsiyalash markazini biron (xos yoki xosmas) nuqtada tanlab olinadi. 

Berilgan narsani bu markazdan qoʻshimcha tekislikka proyektsiyalanadi. Hosil boʻlgan 

qoʻshimcha proyektsiyani asosiy proyektsiyalash yoʻnalishi boʻyicha chizma tekisligiga 

proyektsiyalab, narsaning takroriy proyektsiyasi yasaladi. Narsaning ana shunday ikki 

marta proyektsiyalash natijasida asosiy chizma tekisligida hosil qilingan takroriy 

proyektsiyasi uning umumiy xoldagi yordamchi proyektsiyasi boʻladi. 1-rasm. a da asosiy 

proyektsiyalar tekisligi V, proyektsiyalash markazi O va А, B nuqtalar berilgan. А, B 

nuqtalarni V tekislikda O markazdan proyektsiyalash orqali uning markaziy А", B" 

proyektsiyalari yasalgan. 



Journal of Academic Research and Trends in Educational Sciences (JARTES) 
VOLUME 2, ISSUE 2 / ISSN 2181-2675 

 
 

162  
 

 
1-rasm.            a                                                    b                               v 

Qoʻshimcha proyektsiyalash markazi S nuqtani va qoʻshimcha P tekislikni tanlab 

olamiz. S markazdan А va B nuqtalarni P tekislikka proyektsiyalab, unda qoʻshimcha, 

proyektsiyalarni hosil qilamiz. Soʻngra proyektsiyalarini asosiy proyektsiyalash markazi O 

nuqtadan V tekislikka proyektsiyalab, unda А, B nuqtalarning yordamchi va 

proyektsiyalariga ega boʻlamiz. 

Yordamchi proyektsiyalashning bu umumiy holiga nisbatan parallel proyektsiyalash 

tadbiq qilinsa, uning amalda keng qoʻllaniladigan xususiy hollari kelib chiqadi: 1) asosiy 

proyektsiyalash markazi O xos nuqtada, qoʻshimcha proyektsiyalash markazi esa (S∞) 

xosmas nuqtada (1-rasm, b); 2) asosiy proyektsiyalash markazi xosmas (O∞) nuqtada, 

qoʻshimcha proyektsiyalash markazi S xos nuqtada (1-rasm, v); 3) ikkala proyektsiyalash 

markazlari xosmas nuqtalarda, yaʼni O∞, S∞ boʻlshi mumkin. Bu hollarda birinchisi 

perspektiv yasashlarda ikkinchi va uchinchi hollar esa parallel proyektsiyalashda pozitsion 

va metrik masalalarni yechishda qoʻllaniladi. 

Markaziy proyektsiyalashda nuqtalarni proyektsiyalaovchi vertikal nur tekisliklari 

proyektsiyalash markazidan yoʻnalgan vertikal toʻgʻri chiziq orqali oʻtib toʻgʻri chiziqlar 

dastasini hosil qiladi. Bular T2 moslik va qoʻshimcha tekisliklar bilan kesishib, ularda S' va 

S'1 markazlarga ega boʻlgan markaziy toʻgʻri chiziqlar dastalarini, yana nurlar, 

proyektsiyalarini hosil qiladi. Umumiy vaziyatdagi P tekislikkka А nuqtani proyektsiyalash 

2- rasmda koʻrsatilgan. 

                   
2- rasm                                                                            3- rasm 

P tekislik PT moslik izi va undagi yordamchi proyektsiyalash markazi S nuqtadan 

oʻtgan vertikal toʻgʻri chiziqning izi S'1 nuqtasi bilan berilgan. S  proyektsiyalash markazining 

S' gorizontal proyektsiyasi bilan А nuqtaning A' gorizontal proyektsiyasini birlashtirib 

uningmoslik oʻqi PT bilan kesishgan 1 nuqtasini belgilaymiz. Soʻngra S1' bilan 1 nuqtani 

birlashtirib, uning S'' A'' bilan kesishgan AP'' nuqtasini, ya’ni А nuqtaning P tekislikdagi 

markaziy proyektsiyasini aniqlaymiz. S'1 1 toʻgʻri chiziq aniqlovchi deyiladi. Agar P tekislik 

vertical boʻlsa S'1 cheksiz uzoqlshib, undan keluvchi aniqlovchilar oʻzaro parallel vertikal 

toʻgʻri chiziqlar boʻlib qoladi. Bunday holat 3-rasmda АB kesmaning markaziy  

proyektsiyasini yasashda koʻrsatilgan. A'P va B'P moslik oʻqidagi nuqtalardan oʻtgan 

aniqlovchilar vertical toʻgʻri chiziqlar boʻlib qolgan. Ba’zi pozitsion masalalarni yechishda 

geometric shakllarni proyektsiyalar tekisliklarining birortasida qoʻshimcha 

proyektsiyalashga toʻgʻri keladi. 

4-rasmda АB kesmani S qoʻshimcha markazidan V proyektsiyalar tekisligiga 

proyeksiyalash koʻrsatilgan. 

 
4-rasm                                            5-rasm 

S' nuqtadan A', B' orqali toʻgʻri chiziqlar oʻtkazib, ularning ОX oʻqi bilan kesishgan A'1, 

B'1 nuqtalarni belgilaymiz va ulardan bertikal boʻgʻlovchi toʻgʻri chiziqlar oʻtkazamiz. 

Soʻngra bu bogʻlovchi chiziqlar bilan S''A'' va S''B'' toʻgʻri chiziqlarning kesishish nuqtalarini 

topib, A1'' va B1'' yordamchi frontal proyektsiyalarga ega boʻlamiz. Biror geometric 

shaklning H dagi yordamchi proyektsiyasi ham xuddi shunday yasaladi.  

 Аgar proyektsiyalash markazi cheksiz uzoqlashtirilgan boʻlsa, parallel (qiyshiq yoki 

toʻgʻri burchakli) proyektsiyalash sodir boʻladi. Bu holda proyektsiyalovchi tekisliklar nur 

yoʻnalishiga xamda aniqlovchi toʻgʻri chiziqlar oʻzaro parallel boʻlib qoladi. 

5-rasmda А nuqtani oʻzaro parallel (m//n) toʻgʻri chiziqlar bilan berilagan P tekislikka 

l yoʻnalishda proyektsiyalash koʻrsatilgan, m va n toʻgʻri chiziqlarning mT va nT moslik 

izlarini yasab, bu tekislikning PT moslik izini oʻtkazamiz. А nuqta orqali l yoʻnalishda parallel 

nur oʻtkazamiz va bu nurning tekislik bilan kesishish nuqtasini yasash uchun u orqali M 

gorizontal proyektsiyalovchi tekislik oʻtkazamiz. 

M tekislikning berilgan tekislik bilan kesishish chizigʼi - 1 2 ni yasaymiz va uning A'' 

dan l'' ga parallel oʼtkazilgan toʼgʼri chiziq bilan kesishish nuqtasi A''P ni yaʼni, A nuqtaning 

P tekislikdagi proektsiyasining frontal proektsiyasini aniqlaymiz. Soʼngra bogʼlovchi chiziq 

orqali uning A'P gorizantal proektsiyasini belgilaymiz. M'T 2'' yoʼnalishi - P tekislikka l 

yoʼnalishda proektsiyalanadigan hamda nuqtalar uchun aniqlovchilar yoʻnalishi boʻladi. 

6-rasm 

6-rasmda SABC piramidaning P tekislik bilan kesishish chizigʻini yasash koʻrsatilgan. 

Piramidani gorizontal l yoʻnalishda P tekislikka proyektsiyalaymiz. Piramida qirralari 

yordamchi S''P A''P, S''P B''P ,S''P C''P proyektsiyalari bilan D, E, L nuqtalarda kesishib, tekislik 

bilan kesishish nuqtalarini hosil qiladi. Bu nuqtalarni birlashtirib, DEL (D'E'L', D''E''L'') 

kesishish chizigʻi yasaladi.  

